
 

    
    

 

ATA OFISIAL DI KUMITÉ SKULAR DI BOSTON 

 FORSA TAREFA DI ADMISONS NA SKOLAS DI IZAMI 
 

tersa-fera, 18 di Maiu di 2021 

 

Forsa Tarefa di Admisons na Skolas di Izami Escolar di Kumité Skular di Boston rializa um 

riunion rimotu na dia 18 di Maiu di 2021, 17:00 na Zoom. Pa mais informason sobri qualquer di 

itens listados abaixu, visita https://www.bostonpublicschools.org/esataskforce, email 

feedback@bostonpublicschools.org o tchoma pa Escritório di Kumité Escolar di Boston pa (617) 

635-9014. 

 

PRIZENSA  

 

Menbrus di Forsa Tarefa di Admisons na Skolas di Izami Prizenti: Ko-Prizidenti Michael 

Contompasis; Ko-Prizidenti Tanisha Sullivan; Samuel Acevedo; Acacia Aguirre; Katherine 

Grassa; Matt Cregor; Zena Lum; Zoe Nagasawa; Rachel Skerritt; Rosann Tung; y Tamara Waite. 

 

Menbrus di Forsa Tarefa di Admisons na Skolas di Izami Auzenti: Simon Chernow; yTanya 

Freeman-Wisdom. 

 

Pesual di BPS Prizenti: Monica Roberts, Xefi di Gabineti di Prumuson di Studanti, Família y 

Kumunidadi; y Monica Hogan, Diretora Izikutiva Sénior di Gabineti di Dados y Prestason di 

Kontas.. 

 

DOCUMENTOS APRESENTADOS 

 

Ajenda 

Ata di Riunion: Riunion di 11 di Maiu 2021 

Aprezentason: Atualizason di Admison a Skolas di Izami, 18 di Maiu di 2021 

XAMADA A ORDEN (Abertura Furmal) 

Sr. Contompasis convoca reunion pa ordena. El anuncia que estaba disponíveis serviços di 

interpretason simultânea na Espanhol, Krioulo Haitiano, Kabuverdiano, Vietnamita, Cantonês, 

Mandarim, Português, Somali, Arabe e Língua Gestual Americano (ASL); intérpretis ta 

https://www.bostonpublicschools.org/esataskforce
mailto:feedback@bostonpublicschools.org
https://www.boston.gov/public-notices/15067741
https://www.bostonpublicschools.org/cms/lib/MA01906464/Centricity/Domain/2931/Minutes%205%2011%2021%20Exam%20School%20Admission%20TF%20Meeting.docx.pdf
https://www.bostonpublicschools.org/cms/lib/MA01906464/Centricity/Domain/2931/Minutes%205%2011%2021%20Exam%20School%20Admission%20TF%20Meeting.docx.pdf
https://www.bostonpublicschools.org/cms/lib/MA01906464/Centricity/Domain/2931/Exam%20School%20Task%20Force%20%205%2018%2021.pdf
https://www.bostonpublicschools.org/cms/lib/MA01906464/Centricity/Domain/2931/Exam%20School%20Task%20Force%20%205%2018%2021.pdf


Riunion Rimotu di Forsa Tarefa di Admisons na Skolas di Izami  
Zoom 
tersa-fera, 18 di Maiu di 2021 

 

 

2 

apresenta es mesmo e es da instruson na se língua materno sobri modi acedi interpretason 

simultâneo atraves di mudança na canal Zoom. 

Sra. Parvex fazi chamada. Mr. Chernow y Dr. Freeman-Wisdom staba auzenti. Mr. Acevedo, 

Ms. Aguirre, y Ms. Waite txiga dipos di xamada.  

APRUVASON DI ATA DI RIUNION: tersa-fera, 11 di Maiu di 2021 

 

Apruvadu– Forsa Tarefa aprova pa unanimidadi ata di riunion di Forsa Tarefa di tersa-fera, 11 di 

Maiu di 2021 sobri Admisons a Skolas di Izami. 

 

APRIZENTASON: 

 

Monica Roberts, , Xefi di Gabineti di Prumuson di Studanti, Familia y Kumunidadi, y Monica 

Hogan, Diretora Izikutiva Sénior di Gabineti di Dadus y Prestason di Kontas, analiza dadus 

adisiunal sulisitadu pa Forsa Tarefa rilasiunadus ku rizultadus di admison di skolas di izami pa 

Anu Letivu di 2021-2022.  

 

Srª. Roberts kumesa pa aprizenta rispostas pa purguntas fetu sobri Dipartamentu di Idukason 

Ilementar y Sikundáriu di (MA DESE). É fla ma Dipartamentu Ilementar di Massachusetts 

apenas ta rakodji dadus agrigadu sobri matrikulas di skolas nau-publiku. Rilativamenti a keston 

sobri salas di aula sub-divididu na skolas di izami, é fla ma Dipartamentu di Idukason Spesial sa 

ta trabadjaba ku risponsáveis skularis, y ma skolas ta bai ser dutadu di pesual pa presta servisus, 

inkluindu planus di idukason individual di alunus (IEP) y, na kazu di ser nesesáriu un sala di aula 

substansialmenti siparadu, ma ta serba furnesidu. 

 

Srª. Hogan fazi un atualizason sobri Setor Sensitáriu y dipos é kontinua ku dadus adisiunal sobri 

konvitis di skolas pa izamis, spisifikamenti pursentajen di konvitis pa skola, pa grupu di alunus 

tantu pa 7º komu pa 9º anu.  

 

Na prósimus slides Srª. Hogan aprizenta pursentajen pa alunus ikunómikamenti disfavurisidu pa 

kódigu pustal na 7º y 9º anu, nun konparason di dos anu. Srª. Hogan nota ma, pa pruteji 

privasidadi di alunus, oras ki kes li ta dizagregaba pa multiplus karaktiristika, ikipa ta suprimiba 

infurmason. 

 

Srª. Roberts aprizenta pursentajen di konvitis pa kódigu pustal y tipu di skola pa 7º y 9º anu 

duranti ultimus dos anu. É aprizenta tanbe distribuison di média di notas (GPA) di alunus 

konvidadu pa 7º y 9º anu.  

 

Srª. Sullivan purgunta si era pusivel obten dadus di kódigus pustal ki tinha menus di 10 konviti. 

É fla ma é ta intendeba priokupason ku privasidadi, ma é kria tentaba diskubri modi ki es pudia 

ainda ten un nuson di modi ki kes dadu era. 

 

Srª. Hogan rispondi sulisitason sobri kantu skola di Boston Public Schools (BPS) ka tinha ninhun 

alunu ta risebi konvitis na SY21-22. Pa 7º Anu, tinha kuatu skola di BPS ki ka tinha ninhun 

alunu ta risebi konviti, riprezentandu 13 kandidatus na tutal. Pa 9º Anu, tinha kuatu skola di BPS 

ki ka tinha ninhun alunu ta risebi konviti, riprezentandu seis kandidatu. Skola McKinley ka tinha 

kandidatus pa 7º o 9º anu, y Skola Horace Mann ka tinha kandidatus pa 9º anu.  

 

Srª. Skerritt purgunta aprizentadoris si es ka tinha un rizumu di análizi di dadus di GPA pa 

kódigu pustal. Srª. Roberts fla ma pa 7º anu, maiuria di GPA era di B+ más o supirior na média 

di bairus. Maiuria staba entri un B+ y un A-. Média más baxu en termus di bairu ta situaba na 

zona B más. Srª. Hogan sklaresi ma tudu alunus kun GPA perfetu, un 12, risebi un konviti pa un 

skola di izami. Pa 9º anu, GPA médiu na bairus era entri un B+ y un A n atudu kódigus pustal. 

 

Sr. Acevedo purgunta si tinha algun ividensia di un keda na distribuison médiu di GPA, ku korpu 

studantil des anu en konparason ku anu antirior. Srª. Hogan splika ma, komu GPA ta riprezenta 

periudus di tenpu diferentis, era difisil fazi kel konparason. Alen disu, GPA jeral ka foi 

aridondadu es anu pa un numeru interu, inkuantu ki na anus antirior, GPA di alunus foi 

aridondadu pa numeru interu más prósimu. Srª. Skerritt akrisenta ma na pasadu, GPA ka era 

uniku kritériu, inton GPA di alunus pudia ser atinuadu o konpensadu ku pontuasons di avaliason. 

É akrisenta ma é ta speraba ma kes alunu ta bai prusperaba ku notas ki es tinha. 

 

Mr. Contompasis purgunta sobri desizon di ka aridonda notas. Srª. Lum fla ma Grupu di 

Trabadju disidi ka aridonda pamodi es kria atinuaba lasus. 

 

Dr. Tung purgunta sobri un difinison di rigor di BPS. Srª. Roberts fla ma Gabineti di 

Akadémikus y Diretor di Skolas staba ta analiza más prufundamenti difinison di rigor di BPS, 

ma é fla ma BPS Essentials for Instructional Equity ta orienta trabadju di asigura rigor 

akadémiku, y nes kazu, rigor é akadémiku, intelektual y pesualmenti dizafiador, asin komu 

instruson kultural y linguistikamenti sustentavel, speriensias di aprendizajen, kursus y spetativas 

idukasiunal. 

 

Dr. Tung aponta diferensa entri es difinison y kel ki U.S. News and World Report ta utiliza pa 

klasifika skolas. Srª. Skerritt sklaresi ma kuandu é diskuti manutenson di rigor, é staba ta pensa 

más sobri dizenpenhu jeral di skola, mididu pa forma komu skolas é jiralmenti klasifikadu pa 

niveis y/o klasifikadu pa dizenpenhu, du ki sobri prusesu di aprendizajen propriamenti ditu.  

 

Srª. Sullivan akrisenta ma era un keston inpurtanti pa obtedu un risposta, pamodi ta parseba ma 

tinha un lakuna entri diferenti difinisons di rigor y é kria ten serteza ma menbrus di Forsa Tarefa 

staba tudu en sintunia. Sr. Contompasis akrisenta ma keston xavi é: Modi ki distritu ta midi kuzé 

ki é difinison di rigor? 

 

Sr. Acevedo lenbra menbrus kuzé ke tinha espresadu na riunion di Sesta fera, 11 di Maiu, ma 

palavra rigor é pa txeu algen un termu di eskluzon y modi ki é inpurtanti aprizenta 

rikumendasons di admisons ki ta pruteji rigor di skolas, au mesmu tenpu ki es é inkluzivu. 

 

Srª. Sullivan purgunta menbrus si es tinha refleksons y ideas sobri kritérius.  

 

Sr. Cregor pidi pa oras ki es voltaba Kumité Skular sobri keston di rigor, pes riveba ku es tanbe, 

parti di karta undi es ta fazi referensia a diversidadi y pes sirtifikaba si sta ifetivamenti en 

konfurmidadi ku kel ki Kumité Skular ta spera ki Forsa Tarefa ta rivé. É afirma tanbe me ta spera 

ma ta ten in dizafiu legal, u ki ta signifika mes ten ki fazi sis midjor inkuantu Forsa Tarefa pes 

ser mitikulozu y es konxi rialmenti regras báziku. É fla tanbe mes mesti garanti ma, kualker ki 

for planu kes aprizenta, ta ser sujeitu a un rivizon periódiku, ki podi inkurpora feedback di alunus 

sobri sis speriensia ku bazi na sis rasa, bairu y statutu sosio-ikunómiku. 

 

Srª. Lum purgunta si es pudia uzaba pulitika komu referensia pa kumesa, y midjora-l. 

 

Srª. Skerritt fla ma é ta xintiba diskonfurtável na utiliza pulitika tenpuráriu komu pontu di 

partida, pamodi é foi kriadu a partir di indispunibilidadi di infurmason spisifiku. É fla ma staba 

interesadu na mudelus komu Detroit, undi kandidatus podi inskrevi pa konta própria, ma ku 

fatoris y konsiderasons adisiunal ku bazi na sis statutu spisifiku. É fla tanbe me gostaba di odjaba 

pa tipu di skola ki un alunu ta frikuenta, pamodi alguns di dizigualdadis en tornu di kuzas sima 

priparason pa testis y rikursus ta kustuma sta txeu bes rilasiunadu ku rikursus y statutu di skolas. 

 

Sr. Acevedo fla me ta bai serba kautelozu tanbe na utiliza pulitika di un anu komu bazi di 

referensia, spisifikamenti pamodi rikumendasons foi apruvadu konstitusiunalmenti pamodi es 

era, pa difinison, es era di anbitu limitadu. É ka ta atxaba ma staba klaru ki u mesmu pulitika ta 

bai pasaba, a longu prazu, pa konstituison. É ta atxaba tanbe ma ta serba interesanti odja pa 

kumunidadis ki tinha dikretadu intensiunalmenti pulitikas a longu prazu. 

 

Srª. Grassa fla me ta atxaba ma menbrus mesteba tinha un konversa rial sobri si es sa ta baba o 

nau utiliza un avaliason na rikumendasons.  

 

Srª. Lum fla me tinha obidu algen ta sujiri uzu di klasifikason na más matérias du ki Matimátika 

y Artis di Lingua Ingleza (ELA).  

 

Ms. Skerritt pidi kualker menbru ki ka ta rikumenda un avaliason komu konpunenti di pulitika, 

pa favor sujiriba, otu pontu di dadus alkansavel di tudu kandidatus ki pudesi riprezentaba 

dizenpenhu di alunus a nivel di série o prósimu de-l, antis des matrikula na skolas.  

 

Srª. Sullivan tirmina, ta pidi menbrus pes pensaba si es staba ta konsebi un pulitika ki ta 

pritendeba esklui o inklui alunus, pamodi dipendendu di pulitika ki es ta pritendeba dizenvolvi, 

kela ta bai informaba tipus di kritérius kes pudia rikumendaba pa serba inkluidu nun pulitika. É 

inkuraja tanbe kada menbru a konsebi individualmenti un pulitika pa djuda-s ta orienta sis 

pensamentu individual, dandu es algun kuza pa trabadja oras ki es riuni komu un grupu. 

 

KUMENTÁRIU DI PUBLIKU EN JERAL 

 

● Travis Marshall, rizidenti na Roslindale,pai di Bates Elementary School, tistimunha 

kontra un testi y a favor di un pulitika ki ta sirvi a tudu alunus di Boston. 

● Jane Zhou, rizidenti na West Roxbury, es-mai di BPS tistimunha a favor di manutenson 

di altus padron akadémiku di skolas di izami.  

● Alan Tian, rizidenti na West Roxbury, pai, tistimunha kontra kritérius di kódigu pustal.  

● Stuart Wang, rizidenti na West Roxbury, pai, tistimunha kontra kritérius di kódigu pustal.  

● Steve Yang, rizidenti na West Roxbury, pai, tistimunha kontra kritérius di kódigu pustal.  

● Rachel Miselman, rizidenti na East Boston, es-aluna di BPS, tistimunha sobri sis 

priokupason ku inplimentason di planu di kódigu pustal.  

● Sarah Grandfield, rizidenti na West Roxbury, mai, tistimunha sobri forma komu BPS 

furnesi dadus di admison, y sobri konpuzison di Forsa Tarefa.  

 

KUMENTÁRIUS FINAL 

 

Mr. Contompasis lenbra menbrus di Forsa Tarefa ma es sa ta bai tinha un orador pa riunion di 

Sesta fera, 21 di Maiu, altura en ki es sa ta bai prusigiba ku diskuson sobri kritérius.  

NE 

ADIAMENTU 

 

Pa volta di 19:04, Kumité vota pa unanimidadi, pa xamada numinal, adiamentu di riunion. 

 

Atestadu: 

 

 

 

Lena Parvex 

Asistenti Administrativu 


